КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын олысьясӧс пӧжарысь                                       видзчысян мераясӧ велӧдӧмсӧ котыртӧм да пӧжарысь видзчысян   мераяс йылысь олысьяслы юӧртӧм йылысь
“Пӧжарысь видзчысьӧм йылысь” Федеральнӧй оланпас да “Коми Республика мутасын пӧжарысь видзчысян юкӧнын ӧткымын юалӧм йылысь” Коми Республикаса Оланпас серти Коми Республикаса Веськӧдлан котыр шуис:
1. Вынсьӧдны Коми Республикаын олысьясӧс пӧжарысь видзчысян мераясӧ велӧдӧмсӧ котыртан да пӧжарысь видзчысян мераяс йылысь олысьяслы юӧртан пӧрадок йылысь положение содтӧд серти.
2. Коми Республикаса олӧмӧ пӧртысь власьт органъясӧн юрнуӧдысьяслы:
1) котыртны Коми Республикаса олӧмӧ пӧртысь власьт лӧсялана органъясын уджалысьяслысь да служащӧйяслысь пӧжарысь видзчысян  мераясӧ велӧдӧмсӧ;
2) индыны пӧжарысь видзчысян мераясӧ велӧдӧмсӧ котыртӧмысь кывкутысь йӧзӧс;
3) ыстыны пӧжарысь видзчысьӧмсӧ могмӧдӧмысь кывкутысь йӧзӧс велӧдчыны пӧжарысь видзчысян мераясӧ;
4) аслас компетенцияын юӧртны олысьяслы пӧжарысь видзчысян  мераяс йылысь.
3. Коми Республикаса войтырӧс доръян да неминучаысь видзан комитетлы котыртны олысьясӧс пӧжарысь видзчысян мераясӧ велӧдӧмсӧ, анализируйтны да прогнозируйтны Коми Республикаын олысьясӧс пӧжарысь видзчысян мераясӧ велӧдӧмсӧ да юӧртны олысьяслы пӧжарысь видзчысян мераяс йылысь.
4. Коми Республикаса велӧдан, наука да том йӧз политика министерстволы котыртны велӧдан организацияясын велӧдчысьясӧс пӧжарысь видзчысян мераясӧ быть велӧдӧмсӧ да том пӧжарнӧйяслӧн асвӧляа дружинаяслысь уджсӧ оланпас серти.
5. Коми Республикаса удж, уджӧн могмӧдан да социальнӧя доръян министерстволы котыртны социальнӧя могмӧдан стационарнӧй учреждениеясын олысь гражданаӧс, кӧні йӧзыс олӧны сутки чӧж, пӧжарысь видзчысян мераясӧ велӧдӧмсӧ да сылӧн ведомствоувса учреждениеясӧн пӧжарысь видзӧм серти тӧдӧмлун паськӧдӧмсӧ.
6. Вӧзйыны Коми Республикаын меставывса асвеськӧдлан органъяслы:
1) примитны муниципальнӧй инӧда актъяс, кутшӧмъяс ладмӧдӧны олысьясӧс пӧжарысь видзчысян мераясӧ велӧдӧмсӧ котыртан да пӧжарысь видзчысян мераяс йылысь олысьяслы юӧртан юалӧмъяссӧ;
2) котыртны пӧжарысь видзчысьӧмсӧ могмӧдӧм серти Коми Республикаын меставывса асвеськӧдлан органъясӧн примитӧм помшуӧмъяс йылысь олысьяслы юӧртӧмсӧ, отсавны паськӧдны пожарно-техническӧй тӧдӧмлунъяс.
7. Вӧзйыны став сикас эмбура организацияяслы котыртны уджалысьясӧс пӧжарысь видзчысян мераясӧ велӧдӧмсӧ да пӧжарысь видзӧм серти тӧдӧмлун паськӧдӧмсӧ.
8. Вӧзйыны веськӧдлысь организацияяслы, кодъяс збыльмӧдӧны уна патераа керкаясӧн веськӧдлӧм серти уджсӧ, оланін киын кутысьяслӧн товариществояслы, оланін стрӧитысь кооперативъяслы котыртны уна патераа керкаясын жыръяс киын кутысьяс да патера кӧртымалысьяс пӧвстын пӧжарысь видзӧм серти тӧдӧмлун паськӧдӧмсӧ.
9. Лыддьыны вынтӧмӧн:
1) “Коми Республикаса олысьясӧс пӧжарысь видзчысян мераясӧ велӧдӧмсӧ котыртӧм йылысь” Коми Республикаса Веськӧдлан котырлысь 2006 во ӧшым тӧлысь 27 лунся 331 №-а шуӧм;
2) “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2009 во ода-кора тӧлысь 26 лунся 140 №-а шуӧм дорӧ содтӧдлысь 6 пункт;
3) “Коми Республикаса олысьясӧс пӧжарысь видзчысян мераясӧ велӧдӧмсӧ котыртӧм йылысь” Коми Республикаса Веськӧдлан котырлӧн 2006 во ӧшым тӧлысь 27 лунся 331 №-а шуӧмӧ вежсьӧм пыртӧм йылысь” Коми Республикаса Веськӧдлан котырлысь 2009 во вӧльгым тӧлысь 16 лунся 333 №-а шуӧм;
4) “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во ода-кора тӧлысь 23 лунся 199 №-а шуӧм дорӧ содтӧдлысь 1 пункт;
5) “Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2016 во урасьӧм тӧлысь 20 лунся 86 №-а шуӧм дорӧ содтӧдлысь 4 пункт.
10. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республика мутасын войтырӧс доръян, пӧжарысь видзчысян, олысьясӧс да мутасъяс неминучаясысь видзан юкӧнын ӧтувъя канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
11. Тайӧ шуӧмыс вынсялӧ сійӧс официальнӧя публикуйтан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь

(содтӧд)
Коми Республикаын олысьясӧс пӧжарысь                                             видзчысян мераясӧ велӧдӧмсӧ котыртан да пӧжарысь видзчысян             мераяс йылысь олысьясӧс юӧртан пӧрадок йылысь
ПОЛОЖЕНИЕ
1. Панас
1.1. Коми Республикаын олысьясӧс пӧжарысь                                       видзчысян мераясӧ велӧдӧмсӧ котыртан да пӧжарысь видзчысян мераяс йылысь олысьяслы юӧртан пӧрадок йылысь положениеыс, кутшӧмӧс дасьтӧма “Пӧжарысь видзчысьӧм йылысь” 1994 во ӧшым тӧлысь 21 лунся  69-ФЗ №-а Федеральнӧй оланпаслӧн 18, 25 статьяяс, “Коми Республика мутасын пӧжарысь видзчысян юкӧнын ӧткымын юалӧм йылысь” 2006 во йирым тӧлысь 6 лунся 82-РЗ №-а Коми Республикаса Оланпаслӧн 2 статья, Россия Федерацияын пӧжарысь видзан режим правилӧяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2012 во косму тӧлысь 25 лунся 390 №-а шуӧмӧн, индӧ Коми Республикаса олысьясӧс пӧжарысь видзчысян мераясӧ велӧдӧмсӧ котыртан, Коми Республикаын пӧжарысь видзчысян мераяс йылысь олысьяслы юӧртан шӧр могъяссӧ, могъяссӧ да пӧрадоксӧ.
1.2. Олысьясӧс пӧжарысь видзчысян мераясӧ велӧдан да пӧжарысь видзчысян мераяс йылысь олысьяслы юӧртан медшӧр шӧр могъясӧн лоӧны:
1) пӧжаръяслысь лыдсӧ да налӧн бӧртасъяслысь сьӧкыдлун тшупӧдсӧ чинтӧм;
2) Коми Республикаса олӧмӧ пӧртысь власьт органъяслӧн, Коми Республикаын меставывса асвеськӧдлан органъяслӧн (водзӧ – меставывса асвеськӧдлан органъяс), став сикас эмбура организацияяслӧн (водзӧ – организацияяс) да гражданалӧн Коми Республика мутасын пӧжарысь видзчысьӧмсӧ могмӧдӧм серти ӧтувъя уджлысь окталунсӧ кыпӧдӧм;
3) олысьяслысь пӧжарысь видзчысьӧм серти тӧдӧмлунъяс бурмӧдӧм да кужанлунъяс артмӧдӧм, гражданалысь видзчысяна да кывкутана оласноглысь культура артмӧдӧм;
4) пӧжарысь видзӧм серти тӧдӧмлун паськӧдан формаяс да методъяс бурмӧдӧм;
5) олысьясӧс пӧжарысь видзчысян мераяс йылысь юӧрӧн оперативнӧя тӧдмӧдӧм.
1.3. Олысьясӧс пӧжарысь видзчысян мераясӧ велӧдан да пӧжарысь видзчысян мераяс йылысь олысьяслы юӧртан медшӧр могъясӧн лоӧны:
1) гражданалысь олӧм да дзоньвидзалун, гражданалысь да организацияяслысь эмбур пӧжаръясысь да налӧн бӧртасъясысь видзӧм;
2) пӧжаръяс дугӧдӧм вылӧ веськӧдӧм мероприятиеяс котыртӧм да нуӧдӧм, пӧжаръяс лоигӧн вӧчӧмторъяслӧн пӧрадок серти, пӧжар кусӧдан медколана средствоясӧн вӧдитчанногъяс туялӧм серти олысьяслысь тӧдӧмлунъяс да кужанлунъяс бурмӧдӧм;
3) пӧжаръясысь ӧлӧдӧм да найӧс кусӧдӧм серти уджӧ гражданаӧс ас вӧляысь корӧм, пӧжаръяскӧд тышын олысьяслӧн участвуйтӧм могысь условиеяс лӧсьӧдӧм.
1.4. Коми Республикаын олысьясӧс пӧжарысь                                       видзчысян мераясӧ велӧдӧм котыртӧмсӧ да пӧжарысь видзчысян мераяс йылысь олысьяслы юӧртӧмсӧ сьӧмӧн могмӧдӧны оланпастэчасӧн урчитӧм пӧрадокын.
2. Олысьясӧс пӧжарысь видзчысян мераясӧ велӧдӧмсӧ котыртӧм
2.1. Олысьясӧс пӧжарысь видзчысян мераясӧ велӧдӧмсӧ котыртӧмӧ пырӧ:
1) олысьясӧс пӧжарысь видзчысян мераясӧ велӧдӧмсӧ планируйтӧм;
2) организацияясын уджалысьясӧс пӧжарысь видзчысян мераясӧ велӧдан уджтасъяс дасьтӧм;
3) пӧжарысь видзчысьӧм серти велӧдан да методика чукӧртчылӧмъяс, учениеяс, тренируйтчӧмъяс, мукӧд мероприятие нуӧдӧмсӧ котыртӧм;
4) велӧдчан литература йӧзӧдӧм, сы лыдын пӧжарысь видзчысьӧм серти пособиеяс;
5) олысьясӧс пӧжарысь видзчысян мераясӧ велӧдӧм бӧрся контроль збыльмӧдӧм, олысьясӧс пӧжарысь видзчысян мераясӧ велӧдӧмсӧ анализируйтӧм да прогнозируйтӧм да олысьяслы пӧжарысь видзчысян мераяс йылысь юӧртӧм.
2.2. Организацияясын уджалысьясӧс пӧжарысь видзчысян мераясӧ велӧдӧны пӧжарысь видзан инструктажлӧн да (либӧ) пожарно-техническӧй минимумлӧн уджтасъяс серти, кутшӧмъясӧс вынсьӧдӧма пӧжарысь видзчысян юкӧнын могъяссӧ решитӧм вылӧ уполномочитӧм федеральнӧй олӧмӧ пӧртысь власьт органӧн.
Олӧмӧ пӧртан уджтас сикаскӧд йитӧдын организацияясын уджалысьясӧс пӧжарысь видзчысян мераясӧ велӧдӧны веськыда уджаланінын да (либӧ) организацияясын, кутшӧмъяс збыльмӧдӧны велӧдан уджсӧ.
2.3. Велӧдан организацияяс быть велӧдӧны велӧдчысьясӧс пӧжарысь видзчысян мераясӧ.
2.4. Пӧжарысь видзчысян мераясӧ олысьясӧс велӧдӧны уполномочитӧм йӧз, кодъяс велӧдчисны пожарно-техническӧй нырвизя велӧдан организацияясын, Россияса МЧС-лӧн пӧжарысь видзан федеральнӧй службаса велӧдчан шӧринъясын, войтырӧс дорйӧм да неминучаысь видзӧм серти Россия Федерацияса субъектъяслӧн велӧдан да методика шӧринъясын, Россияса МЧС-лӧн пӧжарысь видзан канму службалӧн мутас юкӧдувъясын, организацияясын, кодъяс урчитӧм пӧрадокын сетӧны олысьясӧс пӧжарысь видзчысян мераясӧ велӧдӧм серти услугаяс.
2.5. Уджтӧм олысьясӧс пӧжарысь видзчысян мераясӧ велӧдӧны татшӧм формаясын:
1) пӧжарысь видзан инструктаж, кутшӧмӧс нуӧдӧны уджтӧм гражданалӧн пыр либӧ недыр кад оланін серти пӧжарысь видзчысян медшӧр корӧмъясӧн тӧдмӧдӧм, олӧмын ӧшмӧсъяссӧ, кӧні вермас лоны пӧжар, пӧжарысь видзан средствояссӧ, а сідзжӧ пӧжар лоигӧн вӧчӧмторъяссӧ туялӧм могысь, сы лыдын пӧжар кусӧдан медколана средствоясӧн вӧдитчӧм могысь.
Пӧжарысь видзан инструктаж нуӧдӧмӧ пырӧ уджтӧм гражданаӧс татшӧмторъясӧн тӧдмӧдӧм:
а) мутас, зданиеяс (сооружениеяс) да жыръяс, сы лыдын эвакуация туйяс, ортсыса да пытшкӧсса вапровод, пӧжар йылысь юӧртан да йӧзӧс эвакуируйтӧмӧн веськӧдлан системаяс видзан правилӧясӧн;
б) пӧжарысь видзчысян корӧмъясӧн, олӧмын лоны вермана пӧжарлысь торъяланлунсӧ тӧд вылӧ босьтӧмӧн;
в) зданиеяс (сооружениеяс), электричествоӧн да шоныдӧн могмӧдан системаяс уджӧдігӧн, пӧжар лоны вермана уджъяс нуӧдігӧн пӧжарысь видзчысьӧмсӧ могмӧдӧм серти мероприятиеясӧн;
г) восьса биӧн вӧдитчан да биӧн уджъяс нуӧдан правилӧясӧн;
д) пӧжар дырйи кывкутана могъясӧн да вӧчӧмторъясӧн, пӧжарнӧй охрана коран правилӧясӧн, пӧжар кусӧдан средствоясӧн да пӧжарнӧй автоматика установкаясӧн вӧдитчан правилӧясӧн;
2) пӧжарысь видзан тематика вылӧ лекцияяс, тематическӧй сёрнияс, велӧдан фильмъяс петкӧдлӧм.
Татшӧм велӧдан сикассӧ позьӧ нуӧдны кыдзи быдӧнкӧд торйӧн (олан керкаяс обследуйтігӧн, рейдъяс дырйи, патрулируйтігӧн), сідзи и йӧз группакӧд (уна йӧза мероприятиеяс нуӧдігӧн);
3) пӧжаръяс дырйи практика вылын вӧчӧмторъяс шыльӧдӧм серти учениеяс да тренируйтчӧмъяс.
3. Пӧжарысь видзчысян мераяс йылысь олысьяслы юӧртӧм
3.1. Олысьяслы пӧжарысь видзчысян мераяс йылысь юӧртӧны пӧжарысь видзӧм серти тӧдӧмлун паськӧдӧмӧн, олысьясӧс помшуӧмъясӧн тӧдмӧдӧмӧн, кутшӧмъясӧс примитӧма Коми Республикаса олӧмӧ пӧртысь власьт органъясӧн да меставывса асвеськӧдлан органъясӧн пӧжарысь видзчысьӧмсӧ могмӧдан юалӧмъяс серти, да пожарно-техническӧй тӧдӧмлунъяс паськӧдӧмӧн.
3.2. Олысьяслы пӧжарысь видзчысян мераяс йылысь юӧртӧны:
1) торъя литература да рекламнӧй прӧдукция, сы лыдын социальнӧй реклама, дасьтӧмӧн, йӧзӧдӧмӧн да паськӧдӧмӧн;
2) пӧжарысь видзчысьӧм серти юӧртан стендъяс да мукӧд видзӧдан-петкӧдлан агитация средство меститӧмӧн;
3) пӧжарысь видзӧм серти тӧдӧмлун паськӧдан юкӧнын уджсӧ методика боксянь могмӧдӧмӧн;
4) тематическӧй выставкаяс, смотръяс, конференцияяс, конкурсъяслысь семинаръяс котыртӧмӧн, пӧжарысь видзан тематика вылӧ велӧдан да методика занятиеяс, ордйысьӧмъяс нуӧдӧмӧн;
5) йӧзӧс юӧртан средствоясын да “Ӧтуввез” юӧртан да телекоммуникация везйын пӧжарысь видзчысьӧм серти тематическӧй материалъяс да юӧр меститӧмӧн;
6) местаясын, кӧні овлӧ уна йӧз, олысьяслы юӧртӧм могысь торъя техническӧй юӧртан средствоясӧн вӧдитчӧмӧн;
7) олысьяслы юӧртан мукӧд форма нуӧдӧмӧн, мыйясысь абу ӧлӧдӧма оланпастэчасӧн.
3.3. Коми Республикаса олӧмӧ пӧртысь власьт органъяс збыльмӧдӧны пӧжарысь видзчысян мераяс йылысь олысьяслы юӧртӧм серти мероприятиеяссӧ тайӧ Положение дорӧ содтӧдын индӧм лыддьӧг серти.
Коми Республикаын олысьясӧс                                                                 пӧжарысь видзчысян мераясӧ                                                                  велӧдӧмсӧ котыртан да пӧжарысь                                                           видзчысян мераяс йылысь олысьяслы                                                          юӧртан пӧрадок йылысь положение дорӧ

